
АЛҒЫ СӨЗ

	Курстың қысқаша сипаттамасы: Мұхаммед Пайғамбардың (с.а.с.) жеткізіп, баяндаған Құран Кәрімге шынайы иманмен сенген алғашқы мұсылмандар Құран аяттарының мағынасын түсініп, дінге қатысты түсініктерін арттырып және оны терең үйрену үшін Пайғамбардың (с.а.с.) жанына жиналатын. Пайғамбарда (с.а.с.) олардың ілімге деген құлшыныстарын «Кімде-кім ілім үйрену үшін жолға шықса, Аллаһ сол арқылы, оның жәннәтқа жолын жеңілдетеді» және «Аллаһ кімге жақсылық қаласа оған дінді терең түсіндіреді» деген сөздерімен арттырып, ынталандырған болатын.  
Алғашқы мұсылмандар өмірлерінің барлық саласында  Пайғамбарымызды үлгі тұтуға асығып, оның әрбір сөзі мен ісін мұқият сақтап отыруға тырысты. Олар Пайғамбардан Құран Кәрім тағылымдарын өздері ғана үйреніп қоймай, өзгелерге де жеткізу үшін асқан мұқияттылықпен әрекет жасады. Хадис Пайғамбардың (с.а.с.) көзі тірісінде сахабалар арасында оқылып, талқыға түсетін. Кейін жазу білген сахабалар естеріне сақтаған хадистерін жазу арқылы бекітіп отырды.
 Сахабалардың сүннетті риуаят етіп, басқаларға үйретуіне түрткі болған себептер болды. Олардың ішінде негізгі түрткі болған Пайғамбарымыздың сахабаларды хадис риуаят етулеріне ынталандыруы еді. Пайғамбардан жеткен бір риуаятта: «Естігендер естімегендерге жеткізсін. Расында, менен естіген адам өзінен жақсырақ ұғатын біреуге жеткізуі мүмкін» деп келсе, басқа бір риуаятта «Менің айтқанымды естіп (сол сөздерді) ұғынып, түсініп және (адамдарға қалай естіген болса, солай) жеткізген адамның Аллаһ тағала жүзін нұрландырсын»,-делінген. Сол секілді Пайғамбарымыз (с.а.с.) «Менен бір аят болса да жеткізіңдер»,-дейді. Сол себептен де сахабалар Пайғамбарымыз болған түрлі жиындар мен сұхбаттарды жібермеуге тырысып. Сол жерде болғандар келе алмағандарға естіп білгендерін жеткізетін. Бұл тұрғыда Омар (р.а.) мен оның бір көршісінің басынан өткен жәйт айқын дәлел болады. Омар (р.а.): «Мәдина өңіріндегі әулеттердің бірі Умәййә ибн Зәйд әулеті (қонысында тұратын) ансар көршім екеуміз Аллаһ елшісіне (с.а.с.) кезектесіп келетінбіз. Бір күні ол, бір күні мен келетінмін. Өзім келген күні келген уахиды және де басқа хабарларды оған айтып келетінмін, ол да осылай ететін»,-дейді. 
Курстың мақсаты: Бұл курс базалық (таңдау) пәні болып табылады. Мемлекеттік таңдау модуль. Бұл курс психологиялық ғылым мен практика дамуының қазіргі деңгейіне сәйкес ғылыми білімдермен таныстырады. 
Курстың міндеттері:
[bookmark: _GoBack]Курстың мақсаты студентерге хадис ілімінің ислам діні үшін маңыздылығын, хадистердің жазылу тарихын, жеткізу мен таралу жолдарын, хадис ілімінің қалыптасу тарихын, хадис түрлерін анықтау жолдарын, хадистану терминдері мен хадистерді өз беттерімен түсіну тәсілдеру үйрету болып табылады.
 Пәнді оқу нәтижесінде студенттер келесі құзыреттерді меңгереді:
-   Хадистану бойынша хадис тарихы мен хадис ілімінің негіздеріне қатысты тақырыптарды меңгеру;
-  Пәндік тарихты білу, пәннің жаңашыл заманауи даму барысын қадағалай білу;
Белгілі бір ғылыми сала бойынша зерттеу жұмыстарының нәтижесін өз бетінше қорытындылап, талқылап, өңдеп, жалпылай білу;
- хадистану іліміндегі жарх және тағдил бойынша адамдардың хадис риуаят етудегі дәрежелерін анықтай алу;
- хадис жинақтарын ажырата алу;
- хадистердің сахих және дағиф дәрежелерін анықтай алу.
Пререквизиттер: дінтануға кіріспе, араб тілі, дінтану, философия, мәдениеттану, діндер тарихы.
Постреквизиттер: Діндер тарихы, Теологияға кіріспе, Дін философиясы, Ислам философиясы, Ислам тарихы, Православия теологиясы.
Студенттің  негізгі құзіреттілігінің  формалары: 
Жалпы құзырет: «Хадис тарихын, хадистің негізгі ұғымдары мен негізгі категориялар- ын жүйелі түрде көрсету, осының негізінде студенттерде хадис ілімі туралы негізгі түсінікті қалыптастыру, діни және ғылыми көзқарастарды салыстыра отырып студенттердің өзіндік көзқарастарының қалыптасуына ықпал ету.
Студент  мыналарды білуі қажет: 
  Жас дінтанушының жан-жақты тұлға және терең білімді маман болып қалыптасуы үшін, қоғамдағы діни мәселелерге маман ретінде сараптама жасап және көтерілген мәселелерге тұшымды жауап беруі үшін хадис пәнін игеру ерекше орын алады.



